REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 06.04.2023 Nr: 52 Ora: 15:00

VENDIM

PER SHQYRTIMIN E KERKESES ANKIMORE NR. 46, DATE 04.04.2023 TE DEPOZITUAR NGA Z.
CLIRIM HOXHA

Komisioni i Ankimimeve dhe Sanksioneve né mbledhjen e datés 06.04.2023, me pjesémarrjen e:

llirjan RUSMALI - Relator

Elvin LAKO - Anétar

Elvis CEFA - Anétar

Koli BELE - Anétar

Ledio BRAHO - Anétar

Shqyrtoi ¢éshtjen me:

KERKUES: Z. Clirim Hoxha;

OBIJEKT: Kundérshtim i vendimit nr. 19, daté 29.03.2023 té KZAZ-sé nr. 72 té

bashkisé Devoll, garku Korgé

BAZE LIGJORE: Nenet 21, pika 1, shkronja “c”, 124, 133-136 té ligjit nr. 10019, daté
29.12.2008 “Kodi Zgjedhor i Republikés sé Shqipérisé”, té ndryshuar

“Pér shqyrtimin e kérkesés ankimore nr. 46, daté

Data: 06.04.2023 Nr:52 @ 04.04.2023 té depozituar nga z. Clirim Hoxha”

Ora:15:00 /



Rrethanat e ¢éshtjes:

1. Presidentii Republikés, me Dekretin nr. 13864, daté 24.10.2022, ka caktuar datén 14 maj 2023,

si datén e zhvillimit té zgjedhjeve pér organet e geverisjes vendore.

2. Né zbatim té parashikimeve té nenit 70 té Kodit Zgjedhor, si dhe té Udhézimit nr. 01, daté

18.01.2023 pér “Pércaktimin e rregullave pér depozitimin dhe verifikimin e dokumentacionit té

kandidimit, afatet pér publikimin e listave té kandidatéve dhe miratimin e modeleve té

kandidimit pér zgjedhjet pér organet e geverisjes vendore” té Komisionerit Shtetéror té

Zgjedhjeve, éshté depozituar né datén 27.03.2023, né KZAZ nr. 72 té bashkisé Devoll

dokumentacioni i z. Clirim Hoxha pér tu regjistuar si kandidat i propozuar nga zgjedhésit pér

Kryetar té njésisé sé geverisjes vendore.

3. Mevendiminnr. 19, daté 29.03.2023, KZAZ nr. 72 e bashkisé Devoll, njofton z. Hoxha se né rastin

e shqyrtimit té kérkesés sé tij, nuk éshté arritur té merret vendimi pér regjistrim, pasi rezultati i

votimit nga anétarét e KZAZ-sé ishte 3 (tre) vota pro dhe 3 (tre) vota kundér.

4. Kundér kétij vendimi ka paraqitur kérkesé ankimore z. Clirim Hoxha ku pretendon se:

Dokumentet e dorézuara nga ana e subjektit jané té plota, té dorézuara brenda afatit ligjor
dhe né pérputhje me kérkesat ligjore;

KZAZ nr. 72, bashkia Devoll, nuk ka vepruar né pérputhje me nenin 71/3 té Kodit Zgjedhor,
sepse nuk ka verifikuar 5% té listés mbéshtetése;

Nése KZAZ do té kishte konstatuar mangési né dokumentacion, do té duhej ta kishte
pasqgyruar kété fakt né njé raport té detajuar, ku duhét té isha thirrur si palé e interesuar
gjaté hartimit té raportit;

Né vendimin nr. 19, daté 29.03.2023 shihen votimet pro dhe kundér té anétaréve té KZAZ-
sé nr. 72 por nuk ka asnjé fjalé né formé arsyetimi pse kané votuar kundér 3 (tre) prej
anétaréve té komisionit;

Kérkon shfugizimin e vendimit nr. 19, daté 29.03.2023 té KZAZ nr. 72, Devoll dhe
regjistrimin e tij si kandidat i propozuar nga zgjedhésit pér kryetar bashkie né bashkiné

Devoll.

5. Kérkesa ankimore iu paraqit KAS-it, i cili vendosi pranimin pér shgyrtim té saj me relator z. llirjan
Rusmali. KAS-i caktoi seancén e shqyrtimit né datén 06.04.2023, ora 15:00. Né seancé ishin té
pranishém administrata e KQZ-sé, pérfagésuar nga Sekretari i Pérgjithshém z. Ylli Merkaj, pala
ankimuese z. Clirim Hoxha si dhe anétarét dhe sekretarja e K.Z.A.Z nr. 72, Bashkia Devoll.

6. KAS-i mori né shqyrtim dhe administroi:

- Kérkesén ankimore nr. 46, daté 04.04.2023;
- Vendimin nr. 19 daté 29.03.2023 té KZAZ-sé nr. 72, Devoll;
- Librin e Protokollit té KZAZ-sé nr. 72.

Né pérfundim té shqyrtimit administrativ dhe té vlerésimit té provave dhe pretendimeve té paléve,

KAS-i konstatoi:

1. Komisioni Zonal i Administrimit Zgjedhor nr. 72, bashkia Devoll ka marré né shqyrtim
dokumentacionin e kandidimit pér kandidatin e propozuar nga zgjedhésit, z. Clirim Hoxha né
datat 27-29.03.2023. Duke gené se kandidati nuk dispononte mandat personi té zgjedhur nga
zgjedhjet pararendése, né dokumentacionin e depozituar ishin pérfshiré lista me nénshkrimet

e zgjedhésve gé mbéshtesin kandidimin me gjithsej 395 nénshkrime.

2. Procedura ligjore e verifikimit té€ dokumentacionit parashikon se lista me nénshkrimet e
zgjedhésve merret né shqyrtim nga KZAZ-ja pér té vértetuar, nése zgjedhésit mbéshtetés jané
zgjedhés té té njejtés zoné zgjedhore, apo jo. Ky verifikim béhet népérmjet kontrollit rastésor
té 5 pér gind té identiteteve té pérfshira né listé. Kuadri ligjor (udhézimi i Komisionerit nr.1, daté
18.01.2023) nuk ka pércaktuar metodologjiné e verifikimit, gjé gé do té thoté se KZAZ-ja ka

hapésiré diskreciale pér té zgjedhur veté metodén pér pérmbushjen e detyrimit.

3. Pohimet né seancé té anétaréve dhe té sekretares sé KZAZ-sé nr. 72 provuan, se kryerja e késaj
procedure éshté sabotuar pér shkak té debatit té shkaktuar midis anétaréve nga ndérhyrja né
kété proceduré e kandidatit té koalicionit “Bashké Fitojmé”, i cili i ka paragitur KZAZ-sé njé
numeér prej 8 (teté) dekaratash noteriale, me té cilat kontestoheshin nénshkrimet e hedhura né

formular pér 16 (gjashtémbédhjeté) zgjedhés.

4. Procedura e verifikimit té listés sé zgjedhésve mbéshtetés éshté publike. Né té lejohet té marrin
pjesé pérfagésuesit e subjektit zgjedhor ose komitetit nismétar qé ka depozituar kérkesén
dhe/ose pérfagésuesit e subjekteve té tjera zgjedhore. Por hapat e procedurés jané té

pércaktuar né ményré precize (neni 9 i udhézimit té Komisionerit nr. 1, daté 18.01.2023):

a) Administrata e KQZ-sé/KZAZ-sé pérzgjedh né ményré rastésore 5% té zgjedhésve nga lista e
zgjedhésve qé mbéshtesin subjektin zgjedhor pérkatés té kopjes sé formularit tip té

nénshkrimeve.

b) Administrata e KQZ-sé/KZAZ-sé verifikon nénshkrimin e kandidatéve duke pércaktuar nése
nénshkruesit jané zgjedhés me vendbanim né zonat zgjedhore pérkatése né momentin e

depozitimit.

¢) Numri i nénshkrimeve té rregullta pjesétohet me numrin gé pérfagéson 5% té té gjitha
nénshkrimeve té paragitura. Numri gqé del nga ky pjesétim shumézohet me numrin e
nénshkrimeve té paragitura. Rezultati gé del nga kéto veprime pérfagéson numrin e

nénshkrimeve té rregullta né listén e paragitur.

¢) Lista pranohet kur numri i nénshkrimeve té rregullta éshté té paktén sa numri minimal i kérkuar

pér nénshkrimet, sipas pércaktimeve né Kodin Zgjedhor.

5. KZAZ-ja nuk ka kompetencé |éndore dhe as kapacitet qé té diskutojé dhe as té vendosé lidhur
me cfarédolloj pretendimi pér falsifikim té listés. Ndérprerja e procedurés sé verifikimit me
sondazh sipas ligjit dhe devijimi né céshtje qé nuk jané kompetencé e KZAZ-sé pérbén
mospérmbushje té rregullt té detyrés nga ana e anétaréve qé e kané shkaktuar kété devijim.
Anétarét dhe sekretari i KZAZ-sé propozohen né detyré nga partité politike, por, nga momenti i
emeérimit, ata béhen zyrtaré zgjedhoré, té cilét i nénshtrohen vetém ligjit dhe hierarkisé
institucionale dhe duhet té demonstrojné pavarési nga urdhérat, porosité apo kontrolli partiak

né pérmbushjen e detyrés.

6. Nisur nga shpjegimet e dhéna né seancé nga ana e kryetarit, sekretares dhe anétaréve té KZAZ-
sé qgé ishin té pranishém, KAS-i krijon bindjen se lista prej 395 zgjedhésish e depozituar nga

komitetit nismétar i z. Clirim Hoxha ishte formuar né 100% té pérmbajtjes me emra zgjedhésish

té zonés zgjedhore, duke plotésuar kushtin e kérkuar nga ligji qé kandidatura té mbéshtetet nga
njé listé zgjedhésish prej jo mé pak se 1 pér qind té totalit té listés sé zgjedhésve té zonés.
Parregullsité e pretenduara (16 identitete zgjedhésish), pavarésisht se nuk mund té ishin ¢éshtje

e kompetencés sé KZAZ-sé, prapéseprap nuk e rrézonin plotésimin e kétij kushti.

Gjithashtu rezulton e provuar pér KAS-in se KZAZ-ja nr 72 ka vendosur, me shumicén e kérkuar
té votave, regjistrimin e z. Clirim Hoxha si kandidat i propozuar nga zgjedhésit né zgjedhjet pér
organet e geverisjes vendore té datés 14 maj 2023. Prova e kétij regjistrimi disponohet né librin
e protokollit té mbledhjeve té KZAZ-sé nr. 72. Né fletén e kétij libri, ku éshté protokolluar
vendimarrja pér kété regjistrim, jo vetém éshté deklaruar rezultati i votimit 4 me 3 né favor té
regjistrimit, por anétarét kané nénshkruar té gjithé né kété fleté, duke lidhur nénshkrimin me
kété votim (anétarét né pakicé, duke béré dhe shénimin “kundér” pér kété votim). Né pohimet
pérpara KAS-it, asnjeri nga anétarét qé kishin votuar kundér, nuk e lidhi shénimin “kundér” né
krah té nénshkrimit me ¢farédolloj pretendimi lidhur me pérmbajtjen e procesverbalit, sikurse
nuk mohoi se shénimi i referohej pikérisht votimit dhe rezultatit 4 me 3 né favor té regjistrimit
té kandidatit z. Clirim Hoxha. Sekretarja e KZAZ-sé kofirmoi né seancé se rezultati i votimin 4 me
3 ishte deklaruar nga kryetari i KZAZ-sé dhe fjalét e tij ishin pasqyruar prej saj né librin e

protokollit t& mbledhjeve té KZAZ-sé.

Vendimi nr. 19, daté 29.03.2023 i KZAZ-sé nr.72, i cili duhet té reflektonte vendimarrjen sipas
librit té protokollit té mbledhjeve té KZAZ-sé éshté nénshkruar nga 3 anétaré gé kané gené pro
dhe 3 anétaré gé kané gené kundér gjaté shqyrtimit té ¢éshtjes. Anétari i shtaté gé ka gené pro
nuk ka nénshkruar, sepse ka braktisur detyrén papritur dhe pa shkak té ligjshém. Ky fakt nuk e
ndryshon vendimarrjen e komisionit. Vendimi nr. 19, daté 29.03.2023 éshté thjesht dokumenti
zyrtar gé vérteton kété vendimarrje. Mungesa e nénshkrimit nga anétari i shtaté né kété
dokument duhet té ishte kapércyer me shénimin nga kryetari dhe sekretarja e komisionit, se

anétari né mungesé ka votuar pro regjistrimit.

KAS-i konstaton se sekretarja e KZAZ-sé nr. 72 jo vetém né zbardhjen e vendimit, por né
pérgjithési né gjithé procedurén e shqyrtimit té kérkesés pér regjistrim té kandidatit z. Clirim

Hoxha i éshté shmangur pérmbushjes sé rregullt té detyrés. Neni 34 i Kodit Zgjedhor e ngarkon

10.

sekretarin e KZAZ-sé me funksione strikt teknike, té cilat ai i ushtron né ndérveprim té ngushté
me kryetarin e KZAZ-sé. Sekretari kryen zbardhjen e vendimeve té marra nga KZAZ-ja dhe i vulos
ato (shkronja “dh” e nenit 34), regjistron né protokoll vendimet e KZAZ-sé dhe ua pércjell ato
menjéheré subjekteve té interesuara (shkronja “e” e nenit 34), sikurse pérgatit, né pérputhje
me udhézimet e kryetarit, materialet pér mbledhjen e KZAZ-sé dhe ua shpérndan ato anétaréve
(shkronja “¢” e nenit 34). Shkresat nr. 36 prot., daté 28.03.2023 dhe nr. 42 prot., daté
02.04.2023, té cilat sekretarja e KZAZ-sé nr. 72 i ka pérpiluar dhe vulosur né emér té KZAZ-sg,
kur ligji nuk i jep asnjé tagér pérfagésimi, jané prova té késaj veprimtarie né kundérshtim me

detyrén dhe né tejkalim flagrant té kompetencés.

Sjellja abuzive me detyrén né rastin e praktikés pér regjistrimin e kandidatit z. Clirim Hoxha i ka
sjellé pengesa té kundérligjshme njé subjekti zgjedhor pér regjistrimin e kandidatit té tij dhe
veté kandidatit né ushtrimin e njé té drejte té réndésishme kushtetuese, sikurse ka shkaktuar
pérfshirjen e paléve né njé proceduré té tepért dhe té panevojshme ankimore, me kosto pér to.
KAS-i i rekomandon KQZ-sé qé té shqyrtojé incidentin dhe sjelljen abuzive té kétij rasti, pér té
identifikuar pérgjegjési té mundshme disiplinore dhe pér té marré masat e nevojshme
mbrojtése né shérbim té menaxhimit té rregullt té procesit zgjedhor pérgjaté procedurave té

métejshme ligjore.

PER KETO ARSYE:

Bazuar né nenin 143, pika 1, shkronja “c” té ligjit nr. 10019, daté 29.12.2008 “Kodi Zgjedhor i

Republikés sé Shqipérisé€”, té ndryshuar, me shumicé votash, KAS

VENDOSI:

1. Pranimin e Kérkesés Ankimore nr. 45, daté 04.04.2023 té paraqitur nga z. Clirim Hoxha.

2. Detyrimin e KZAZ nr. 72, Devoll, té marré vendim pér regjistrimin e kandidatit té propozuar
nga zgjedhésit z. Clirim Hoxha pér Kryetar Bashkie dhe ta depozitojé até prané Komisionit
Qendror té Zgjedhjeve.

3. Ky vendim hyn né fugi menjéheré dhe publikohet né fagen zyrtare té Komisionit Qendror
té Zgjedhjeve.

4. Kundér kétij vendimi mund té béhet ankim né Kolegjin Zgjedhor Gjygésor prané Gjykatés
Administrative té Apelit Tirané&, brenda 5 ditéve nga shpallja e tij.

llirjan RUSMALI - Relator

Elvin LAKO - Anétar

Elvis CEFA - Anétar (Kundér)

Koli BELE - Anétar

Ledio BRAHO - Anétar (Kundér)

MENDIM PAKICE

1. Né shqyrtimin e kérkesés ankimore nr. 46 té paragitur nga z. Clirim Hoxha me objekt “1.
Kundérshtimin e vendimit Nr. 19, daté 29.03.2023, ora 10:00 té KZAZ Nr. 72 bashkia Devoll pér
shqyrtimin e kérkesés pér regjistrimin e kandidatit té propozuar nga zgjedhésit pér kryetar té
qeverisjes vendore Clirim Fatmir Hoxha”, ne, anétarét né pakicé, duke mos gené dakord me
konkluzionet dhe argumentet e parashtruara nga shumica e anétaréve té Komisionit té
Ankimimeve dhe Sanksioneve (né vijim KAS) jemi té mendimit se KAS nuk duhet té pranonte
ankimin e paraqitur nga z. Clirim Hoxha dhe pér rrjedhojé té linte né fugi vendimin nr. 19, daté

29.03.2023 té KZAZ nr. 72, ndaj paragesim, né vijim, argumentet tona pér kété qéndrim.

2. Rezulton i provuar fakti se né vendimin e KZAZ objekt shqyrtimi administrativ, nuk éshté arritur
shumica e nevojshme pér regjistrimin si subjekt zgjedhor té ankimuesit né cilésiné e kandidatit té
propozuar nga zgjedhésit. Neni 35 pika 2 fjalia e dyté e K.Zgjedhor parashikon se “Vendimet e
KZAZ-sé merren me shumicén e votave té té gjithé anétaréve té KZAZ-sé. Sekretari nuk ka té drejté
vote”, ndaj pér regjistrimin e njé subjekt zgjedhor duhen sé paku katér vota pro, numér votash ky

gé nuk éshté arritur té plotésohet pér ankimuesin.

3. Pér ne anétarét né pakicé, shénimet e mbajtura né Protokollin e Mbledhjes nuk jané té tilla qé ta
béjné té garté vendimmarrjen e KZAZ né lidhje me regjistrimin e ankimuesit si kandidat pasi né
fletén e fundit ka nénshkrime vetém nga dy anétaré té KZAZ, ¢cka tregon se mbledhja nuk ka gené
né kuorum dhe sé dyti edhe fleta e parafundit qé éshté nénshkruar nga té shtaté anétarét, ka té
cituar vetém vota “kundér” ndérkohé gé neni 35 pika 3 e K.Zgjedhor kérkon qé “Vendimet e KZAZ-
sé nénshkruhen nga té gjithé anétarét qé kané marré pjesé né votim. Secili prej anétaréve té
komisionit, krahas nénshkrimit té tij né vendim, deklaron votén “pro” ose “kundér”, si dhe

arsyetimin pérkatés”.

4. Po ashtu, nga veté Libri i Protokollit, vérehet se KZAZ nuk ka ndérmarré asnjé veprim pér té
verifikuar né zbatim té nenit 71 pika 3 té K.Zgjedhor nése 5 pér gind e listés mbéshtetése jané

zgjedhés té zonés zgjedhore pérkatése apo jo. Nga Libri i Protokollit del garté qé KZAZ ka trajtuar

vetém njé denoncim té ardhur nga njé kandidat tjetér i regjistruar pér kryetar té Bashkisé Devoll
ndaj ankimuesit Clirim Hoxha dhe pér rrjedhojé e ka konsideruar procesin e verifikimit si njé

proceduré gé kryhet me ankim dhe jo kryesisht pér shkak té ligjit.

Pérveg¢ parashikimit té sipércituar né lidhje me verifikimin e nénshkrimeve mbéshtetése, i
referohemi dhe neni 9 té udhézimit nr. 1, daté 18.01.2023 té Komisionerit Shtetéror té Zgjedhjeve
“Pér pércaktimin e rregullave pér depozitimin dhe verifikimin e dokumentacionit té kandidimit,
afatet pér publikimin e listave té kandidatéve dhe miratimin e modeleve té kandidimit” qé
parashikon se:
“1. KQZ/KZAZ-ja cakton njé seancé publike pér verifikimin e nénshkrimeve né té cilén marrin
pjesé pérfaqésuesit e subjektit zgjedhor ose komitetit nismétar, dhe/ose pérfagésuesit e

subjekteve té tjera zgjedhore.

2. Né datén dhe orén e pércaktuar nga KQZ/ KZAZ-ja pér zhvillimin e seancés, administrata e
KQZ-sé/KZAZ-sé disponon njé kopje té formularit tip té plotésuar nga nénshkrimet

mbéshtetése.

3. Administrata e KQZ-sé/KZAZ-sé pérzgjedh né ményré rastésore 5% té zgjedhésve nga lista
e zgjedhésve gé mbéshtesin subjektin zgjedhor pérkatés té kopjes sé formularit tip té

nénshkrimeve.

4. Administrata e KQZ-sé/KZAZ-sé verifikon nénshkrimin e kandidatéve duke pércaktuar nése
nénshkruesit jané zgjedhés me vendbanim né zonat zgjedhore pérkatése né momentin e

depozitimit.

5. Numri i nénshkrimeve té rregullta pjesétohet me numrin qé pérfaqéson 5% té té gjitha
nénshkrimeve té paragitura. Numri qé del nga ky pjesétim shumézohet me numrin e
nénshkrimeve té paragitura. Rezultati qé del nga kéto veprime pérfagéson numrin e

nénshkrimeve té rregullta né listén e paragitur.

6. Lista pranohet kur numri i nénshkrimeve té rregullta éshté té paktén sa numri minimal i

kérkuar pér nénshkrimet, sipas pércaktimeve né Kodin Zgjedhor”.

Data: 06.04.2023 Nr: 52 /‘\ “Pér shqyrtimin e kérkesés ankimore nr. 46, daté

Ora: 15:00 Q . 04.04.2023 té depozituar nga z. Clirim Hoxha”



Nga Libri i Protokollit i KZAZ del qarté gé nuk éshté kryer asnjé proceduré nga kéto qé parashikon

kjo dispozité, pra nuk asnjé ményré verifikimi té ndjekur nga KZAZ.

Po ashtu, gjaté shqyrtimit administrativ né KAS, nuk u krye ndonjé proceduré verifikimi e tillé nga

administrata e KQZ né ményré gé té administrohej si prové né KAS.

Pér ne anétarét né pakicé, pér aq kohé sa procedura e verifikimit té nénshkrimeve nuk éshté kryer
as nga KZAZ, por as nga veté KAS, atéheré nuk mund té pranohet regjistrimi si kandidat i subjektit
ankimues. Mosndjekja e procedurave té parashikuara nga K.Zgjedhor dhe akteve nénligjore né

zbatim té tij, sa i pérket regjistrimit té subjekteve zgjedhore, cénon parimin e barazisé sé arméve.

Pér sa mé sipér, ne anétarét né pakicé vlerésojmeé se kérkesa ankimore e paraqitur nga ankimuesi
Clirim Hoxha éshté e pabazuar né ligj dhe né prova, ndaj ajo duhej té ishte rrézuar nga Komisioni
i Ankimimeve dhe Sanksioneve, ndérkohé gé duhet té ishte Iéné né fuqi vendimi Nr. 19, daté

29.03.2023 i KZAZ Nr. 72.

Anétaré: Elvis Cefa, Ledio Braho

Data: 06.04.2023 Nr: 52 /‘\ “Pér shqyrtimin e kérkesés ankimore nr. 46, daté

Ora: 15:00 Q . 04.04.2023 té depozituar nga z. Clirim Hoxha”



